
Parathënie 
 

Financimi për organizatat e grave, veçanërisht ato 
që punojnë në nivel lokal, është bërë gjithnjë e më 
i vështirë për tu siguruar në Kosovë.  
     Prandaj, në bazë të kërkesave nga organizatat 
tona anëtare, Rrjeti i Grupeve të Grave të 
Kosovës (RrGGK) ka hartuar këtë broshurë të 
shkurtër me ide për mënyra se si organizatat e 
grave mund të sigurojnë mbështetje për punën e 
tyre nga burime të tjera, përveç donatorëve 
tradicional ndërkombëtarë.  
     Me ndihmën ndërkombëtare në Kosovë që ka 
gjasa të shënoj rënie me kalimin e kohës, është e 
rëndësishme që anëtaret e RrGGK-së të fillojnë të 
zhvillojnë mbështetësit lokalë të punës së tyre – të 
cilët do të vazhdojnë t’i mbështesin edhe pasi 
donatorët të largohen nga Kosova. 
     Kjo broshurë ka disa ide për një fillim të tillë.  
 
 
 
 
 
 



 

 
 

1 
Organizoni një Gala Mbrëmje  
 

Një Gala mbrëmje është një rast festiv dhe i 
sofistikuar, i ngjashëm me një martesë apo festim 
tjetër. Ju mund të organizoni një ngjarje të tillë, 
duke i ftuar njerëzit të vishen për darkë dhe 
vallëzim.  
     Ftoni artistë të njohur dhe/ose muzikantë që 
të performojnë gjatë mbrëmjes. Mundohuni të 
kuptoni nëse ata do të pajtohen të dhurojnë 
kohën e tyre ose të zvogëlojnë çmimet e tyre, 
pasi që fondet e ngritura do të shkojnë drejt një 
kauze të mirë në të cilën organizata juaj është 
duke punuar. Shpjegojuni atyre rëndësinë e kësaj 
kauze në mënyrë që ata të duan të dhurojnë 
kohën e tyre. Në mënyrë të ngjashme, bindni ata 

që ofrojnë vendin dhe ata 
që sigurojnë ushqimin 
që të ju ofrojnë 
shërbime me çmim të 
zbritur apo pa pagesë. 

Më vonë ju mund të 
ofroni reklamim falas dhe 

promovime të këtyre 
artistëve dhe bizneseve në 
materialet tuaja për 



 

 
 

UDHËZIM 
 Mos harroni të ju dërgoni letra 
falënderimi të gjithë sponsorëve! 
Sigurojuni atyre informata për 

ngjarjen tuaj dhe se sa e suksesshme 
ishte ajo! Kjo do t’i bëjë ata të duan të 

ju përkrahin prapë. 

 

marrëdhënie me publikun, duke deklaruar se ata 
ju kanë mbështetur juve dhe kauzën tuaj.  
Posa të keni aranzhuar çdo gjë, krijoni një listë të 
njerëzve që mund të jenë të interesuar të marrin 
pjesë.  
     Ju mund të shitni bileta individuale apo për një 
tavolinë të tërë për individë, familje, biznese dhe 
politikanë. Bileta ju ofron atyre hyrje për në 
mbrëmje, darkë dhe argëtim. 
    Përveç reklamimit të mbrëmjes në media dhe 
nëpërmjet ftesave personale, takohuni 
personalisht me bizneset ose individët që kanë 
para dhe që kanë më shumë mundësi për të blerë 
bileta apo tavolina.      
     Shpjegojuni atyre se mbrëmja do të jetë 
argëtuese dhe në të njëjten kohë do të sigurojë 



 

 
 

financim për punën e rëndësishme të organizatës 
tuaj.  
     Ju mund edhe të promovoni faktin që ata 
mbështetën këtë mbrëmje përmes materialeve 
tuaja për marrëdhënie me publikun, më vonë, gjë 
që do të ju ofronte bizneseve reklamim pa 
pagesë.  
     Biletat duhet të shiten me një shumë që do të 
sigurojë një fitim për organizatën, pasi të keni 
paguar muzikantët, vendin dhe ofruesit e 
ushqimit.  
     Nëse ftoni mysafirë të veçantë, ju mund të 
angazhoni dikë me një aparat fotografik që të 
fotografojë pjesëmarrësit bashkë me mysafirët e 
posaçëm, dhe t’i shisni këto foto në një kornizë 
të thjeshtë si një suvenir.  
     Mbrëmjet gala mund të ju mundësojnë juve të 
ngrisni fondet, të rrisni dukshmërinë e organizatës 
suaj dhe të bëni diçka zbavitëse - të gjitha në të 
njëjtën kohë. 

 
 
 
 



 

 
 

2 
Shisni produktet punëdore të grave 
 

Disa prej jush keni anëtare të cilat krijojnë produkte 
punëdore, veshje tradicionale dhe ushqim. Pse të 
mos bashkëpunoni me anëtaret tuaja për t’i vënë në 
treg dhe për t’i shitur këto produkte punëdore?  
     Një pjesë e fitimit mund të shkojë tek anëtaret 
tuaja për prodhimin e produkteve, ndërsa pjesa tjetër 
do të mund të përdoret për të mbështetur 
shërbimet që OJQ-ja juaj ofron për anëtaret tuaja 
(p.sh. marketingun, mbledhjen, shpërndarjen dhe 
shitjen).      
Ju mund të promovoni këto produkte në internet, 
për shembull duke krijuar një faqe në Facebook për 
të shfaqur produktet tuaja dhe të tregoni se si blerja e 

këtyre produkteve 
mbështet si gratë, ashtu 
edhe një kauzë të mirë.  

     Ju gjithashtu mund të 
bëni marrëveshje me dyqane 

të ndryshme nëpër 
Kosovë apo edhe jashtë 
Kosovës, ku ju mund të 
shisni këto produkte.  



 

 
 

Për shembull, disa jo-përfitues në Evropë dhe SHBA 
shesin produktet e bëra nga gratë në mbarë botën 
dhe iu dërgojnë këto përfitime grave; ju mund të 
ndërtoni marrëdhënie me këto organizata për shitjen 
e produkteve punëdore në tregje më të mëdha 
jashtë Kosovës.  
     Sërish, një pjesë e vogël e shitjeve mund të 
mbështesë funksionimin e organizatës suaj.  
     Nëse anëtaret tuaja gatuajnë ushqime të shijshme 
tradicionale apo të llojeve të tjera, ju mund të 
organizoni në mënyrë të ngjashme shitjen e këtyre 
produkteve në restorante apo dyqane të ndryshme. 



 

 
 

3 
Organizoni një panair 
 

Organizimi i një panairi mund të ju ofrojë artizanëve, 
përfshirë këtu edhe anëtareve të organizatës tuaj, një 
mundësi për të shfaqur produktet e tyre.  
     Panairet ju mundësojnë artizanëve identifikimin e 
blerësve të rinjë dhe të tregtojnë produktet e tyre. 
Panairet mund të mbahen në sheshet e qyteteve apo 
në qendër të tyre ku njerëzit mund të shohin dhe të 
blejnë lehtë gjërat.  
     Kujdesuni që të merrni leje nga autoritetet 
komunale dhe policia, sipas nevojës.  
     Gjatë panairit, ju mund të shisni ushqim të 
mbaruar në shtëpi, ëmbëlsira dhe artikuj tjerë 

punëdore. Një shumë 
e vogël e secilës shitje 
mund të mbështesë 
punën e organizatës 
tuaj për organizimin e 
panairit dhe punën 
tuaj në të ardhmen.  
Organizimi i këtyre 
panaireve poashtu jep 
edhe një kontribut 
unik për trashëgiminë 
kulturore. 

Marshoni, ecni ose vraponi 
 

Përfshini anëtaret tuaja, të rinjët 
nga shkollat dhe/ose anëtaret e 
komunitetit në vrapim ose 
marshim për kauzën tuaj. Ata 
mund të shkojnë derë-për-derë dhe/ose te 
anëtarët e familjes së tyre dhe të ju shpjegojnë se si ata janë 
duke ecur, marshuar ose vrapuar për një kauzë të mirë. 
Ata pastaj mund të mbledhin premtime nga komuniteti dhe 
anëtarët e familjes. Për shembull, për çdo kilometre që ecin 
ose vrapojnë, ai person do të ju ofrojë atyre një Euro apo 50. 
Ata mbajnë një listë për të gjithë njerëzit që duhet të 
përmbushin premtimet për këtë kauzë nëse pjesëmarrësit i 
arrijnë synimet e tyre. Pastaj, fondet shkojnë për organizatën, 
pasi që personi të ketë arritur synimin e vet. Kjo ka qenë një 
mënyrë shumë efektive e ngritjes së fondeve për hulumtimet 
rreth kancerit. Të mbijetuarit e kancerit, miqtë e tyre, të 
afërmit dhe mbështetësit tjerë nga komuniteti kanë 
mbledhur premtime lidhur me atë se sa gjatë mund të ecin 
ata kundër kancerit. Pastaj, fondet e ngritura janë donuar për 
hulumtime rreth kancerit. Mbulesa mediatike dhe letrat e 
falënderimit i bëjnë njerëzit të ndihen pjesë e ngjarjeve të tilla 
dhe i inkurajojnë ata të mbështesin këto ngjarje çdo vit.  Për 
më tepër, vetë marshi apo vrapimi, i mbuluar nga media, rrit 
vetëdijen publike mbi këtë çështje.  



 

 
 

5 
Siguroni mbështetje nga bizneset lokale 
si sponsor 
 

Përderisa po punoni në rritjen e fondeve, ju mund të 
mendoni edhe për përdorimin e bizneseve lokale si 
sponsor. Ata do të mund të ju mbështesin juve duke 
ju ofruar produkte apo shërbime të cilat ju nevoiten 
për atë aktivitet, pa pagesë apo me zbritje në çmime.  
Posa të keni një plan se si ta zhvilloni atë aktivitet, ju 
duhet të filloni kërkimet tuaja për biznese që do të 
mund të ju sponsorizonin. Bisedoni me kolegë, 
partnerë, miq dhe familjarë për të kuptuar se çfarë 
lidhje kanë ata në komunitetin lokal. Ndoshta ata 
mund të ju prezantojnë juve tek njerëz që mund të 
sponsorizojnë ngjarjen tuaj.    
     Mediat mund të jenë sponsorë dhe partnerë 
shumë të mirë që do të ju ndihmonin të shpërndani 
informatat për ngjarjen tuaj të ngritjes së fondeve. Kjo 
mund të ju ruajë kohën dhe burimet për reklamimin 
e ngjarjes tuaj. Vendosni një përshkrim të shkurtër të 
planifikimit të ngjarjes tuaj dhe qëllimeve të saj në një 
letër me llogo të organizatës tuaj. 
Sigurohuni që ta keni me vete këtë dokument gjatë 
vizitave tuaja tek sponsorët potencial. Kjo do të ju 
bëjë të dukeni më seriozë dhe zyrtarë.  



     Shpjegoni secilit përfaqësues të bizneseve se ju e 
arrini qëllimin e aktivitetit tuaj dhe arritjet që i kërkoni 
përmes kësaj ngjarjeje.  
     Marketingu është i rëndësishëm për shumicën e 
bizneseve, kështu që ju mund të bëni një listë të 
përfitimeve që kompanitë do të kenë si rezultat i 
sponsorizimit të ngjarjes suaj, siç janë ekspozimi ndaj 
klientëve potencial dhe mediave përmes 
pjesëmarrjes, promovimit të biznesit nga organizata 
juaj, reklamimit, paraqitjes së produkteve të 
kompanisë etj. 
     Këto mund të jenë përfitimet e biznesit në 
shkëmbim të donimit të produkteve të tyre për 
kauzën tuaj të mirë. 



 

 
 

6 
UDHËZIM 

Mos harroni të reklamoni 
ngjarjen tuaj të ngritjes së 
fondeve! Fletushkat mund 

të jenë të thjeshta, por 
tërheqëse edhe nëse janë 

fletë të bardha të krijuara 
nga anëtarët e OJQ-së tuaj. 

 

Organizoni një ankand 
 

Ftoni shumë njerëz që kanë interes 
potencial dhe anëtarë të komunitetit në 
këtë ngjarje.  
     Mjetet mund të donohen nga biznese 
të ndryshme (duke iu ofruar atyre reklamim 
pa pagesë), ose mund t’i kërkoni njerëzve 
që vijnë në ngjarje të sjellin ndonjë artikull që 
kanë dëshirë ta dhurojnë për ankand. Pastaj ju mund të 
organizoni një ankand të shkruar, ku njerëzit mund të 
shkruajnë në një letër çmimin me të cilin shprehin 
dëshirën të blejnë secilin artikull, duke ofruar shuma më të 
larta deri sa oferta mbyllet dhe fituesi paguan për artikullin 
dhe e merr atë. Si alternativë, ju poashtu mund të mbani 
ankand verbal ku një moderator i famshëm ose energjik 

dhe interesant, i vë 
në ankand artikujt 
deri sa arrihet tek 
ofertuesi me 
çmimin më të 
lartë. Fondet e 
ngritura mund të 
shkojnë në 
mbështetje të 
organizatës tuaj.  

Koha për kafe!  
 

Makiato, moka, kapuçino dhe kafe turke… 
Kafiteritë në mbarë Kosovën janë vende 
për të kaluar kohën. Kjo metodë e 
ngritjes së fondeve funksionon për 
mrekulli dhe është e përshtatshme për të 
gjitha moshat.  
     Për një grup më të vogël, shikoni nëse 
dikush ka një aparat të kafes që do të mund ta huazonit 
për këtë mbrëmje. Ata me siguri do të ishin shumë të 
kënaqur që të luajnë rolin e baristit tuaj (personi që i bën 
kafet) gjatë mbrëmjes apo ju mund ta bënit këtë gjë vetë. 
Do të duhet të keni kafe, sheqer, krem çokolate dhe lloje 
të ndryshme çaji.  
     Nëse është një grup i madh njerëzish, atëherë me 
siguri do të duhet të gjeni dikënd që iu huazon të gjitha 
paisjet dhe artikujt. Ata ndoshta do të donin t’i bënin 
grupit tuaj zbritje në çmime në shkëmbim të reklamimit 
pa pagesë në ngjarjen tuaj. Ata ndoshta edhe do të iu 
ofronin një barist. Ngritja e fondeve do të vijë nga shitja e 
pijeve. Sigurohuni që të keni në meny edhe pije pa kafeinë 
(si qumështi dhe sirupa me shije të ndryshme) dhe 
çokolatë të nxehtë. Ju duhet të keni edhe pije frutash nëse 
prisni të keni edhe fëmijë të pranishëm. Që të argëtoni të 
pranishmit, siguroni lojëra të ndryshme tavoline.  

Kurse gatimi  
 

 Përdorni aftësitë tuaja të mrekullueshme për të 
ngritur fonde.  
     Egzistojnë mënyra të ndryshme. Ju mund të 
organizoni një kurs që mbulon temat si bazat e të 
gatuarit, si të gatuani ushqime të veçanta etnike, 
apo ide për ushqime unike të pushimeve.  
     Ndoshta kursi juaj i gatimit mund të fokusohet 
në një lloj të ushqimit, siç janë pjatat vegjetariane, 
mezet festive, apo ushqimin indian.  
     Si alternativë, kursi mund të fokusohet në një 
metodë gatimi, siç është pjekja. Për gratë që 
punojnë, kursi i gatimit mund të iu ofrojë mësime 
se si të gatuajnë ushqime kalorike, të 
përballueshme, për familjet e tyre për 30 minuta 
ose më pak. 
     Kur organizoni kursin tuaj të gatimit, kufizoni 
numrin e pjesëmarrësve duke u bazuar në 
hapësirën që e keni në shfrytëzim.  
     Vendosni një pagesë të vogël për pjesëmarrje, 
që do të mbulonte shpenzimet e sigurimit të 
artikujve shpenzues si dhe pak përfitim për të 
mbështetur punën e organizatës tuaj.  



 

 
 

Për një çmim më të vogël, ju mund të lejoni 
vëzhgues të cilët ndoshta nuk janë në gjendje të 
gatuajnë, por mund të marrin shënime dhe receta.     
     Më pas, të gjithë mund të ekspozojnë ushqimet 
e përgatitura gjatë orëve të kursit. Duke ndryshuar 
temën dhe metodën e gatimit, ju kurrë nuk do të 
mbeteni pa zgjidhje për orët e ardhshme të kursit. 
Ju mund t’i mbani këto kurse në zyret e 
organizatës tuaj dhe/ose në kuzhinën tuaj që të 
zvogëloni shpenzimet.  
     Ndërkohë, artikujt shpenzues do të mund të 
siguroheshin edhe si donacion nga ndonjë 
kompani.  

Ngjyrosja e fytyrave 
 

Fëmijët adhurojnë të ngjyrosin fytyrat e 
tyre. Ky është një aktivitet i njohur në 
karnavale dhe panaire. Ngritni një 
kabinë për ngjyrosje të fytyrave në 
shfaqjen e radhës të artizanateve tuaja 
apo në panairin tuaj të radhës. Rekrutoni 
disa artistë të talentuar që të iu ndihmojnë 
në ngjyrosjen e fytyrave.  
     Mbani një sesion praktikues para 
ngjarjes që të mësoni dhe të dini se çka jeni duke bërë. 
Do të ju duhen ulëset, uji për të pastruar brushat, 
faculeta të lagështa, ngjyra për fytyrë dhe shembuj të 
ngjyrosjes së fytyrës prej të cilave fëmijët do të mund 
të zgjedhnin. Ju mund të kërkoni vetëm një Euro për 
punën më të lehtë artistike e deri në pesë Euro apo 
më shumë për ngjyrosje më të komplikuara. Përderisa 
klientët tuaj të vegjël shëtisin përreth, ata do të 
tërheqin më shumë klientë tek ju. Mund të ofroni foto 
të çastit të ngjyrosjes së fytyrës për një Euro më 
shumë, që ta kenë si kujtim më jetëgjatë.  
     Kjo do të jetë një mënyrë argëtuese për ngritjen e 
fondeve. Poashtu, kjo mund të jetë pjesë e panairit 
apo ngjarjeve të tjera të ngritjes së fondeve që ju i 
organizoni. 

Gara e fotografisë, vizatimeve apo poezisë 
 

Kjo është një mundësi për artistët ambiciozë 
që të shfaqin punimet e tyre dhe për poetët e 
rinjë që të tregojnë aftësitë e tyre të 
shkrimit.  
     Mbani një garë të fotografive dhe 
vizatimeve dhe/ose një garë të poezive të 
shkurtra dhe hapni konkurs. Organizoni një 
ekspozitë artistike ku do të mund të shfaqnit 
fotot, vizatimet dhe poezitë në korniza apo 
në shtresa të thjeshta. Përfshini edhe një 
biografi të shkurtër të artistëve/poetëve në 
fjalë. Me qëllim që të grumbulloni të holla, 
inkuadroni edhe jurinë në shfaqje. Vendosni 
një arkë apo kuti pranë seciles foto, vizatim 
apo poezi, ku njerëzit do të mund të hidhnin 
monedha apo kartëmonedha si mënyrë 
votimi për veprat e tyre të preferuara.  
     Një ide do të mund të ishte që një Euro 
të jetë e barabartë me një votë. Mund të iu 
ofroni pije dhe ëmbëlsira vizitorëve, të cilat 
mund të jenë pa pagesë apo të shiten me një 
shumë simbolike për të ngritur më shumë 
fonde.  Konsideroni mundësinë e mbajtjes së 
kësaj ekspozite në një vend publik, si në një 



 

 
 

qendër tregtare lokale apo në një rrugë 
kryesore që të rrisni trafikun e votave tuaja. 
Mbajeni ekspozitën të hapur për një javë apo 
një vikend.  
     Një alternativë tjetër e veçantë, apo që 
do të mund të aplikohej edhe në fund të 
kësaj jave të lartëpërmendur është që të 
vendosni në ankand fotot, vizatimet dhe 
poezitë më të mira për çmimin më të lartë.  

Seminar me folës mysfirë 
 

Çdo komunitet ka njerëzit e tij të famshëm që 
dallohen. Ndoshta ata janë gazetarë në lajmet 
lokale, atlet apo pronarë të bizneseve lokale të 
suksesshme. Mendoni mundësinë e ngritjes së 
fondeve përmes organizimit të një takimi me folës 
mysafirë. Kërkoni nga anëtare të njohura të 
komunitetit të dhurojnë pak kohë (rreth një orë) 
që të flasin me grupe njerëzish për profesionet e 
tyre, si i kanë kaluar fatkeqësitë në jetë, çka iu 
është dashur që të arrijnë aty ku janë dhe çfarëdo 
teme tjetër inspiruese. Pastaj ju shisni bileta 
njerëzve në komunitet që të vijnë dhe të dëgjojnë 
kur ata flasin. Për të inkurajuar pjesëmarrjen dhe 
për të rritur ngazëllimin për ngjarjen, shisni një 
numër të caktuar biletash dhe tregojuni të gjithëve 
se ato janë të limituara. Ju poashtu mund të shisni 
biletat me 
oferta të 
ndryshme, por 
për ngjarje të 
kësaj natyre, 
me siguri është 
më mirë të 
shisni biletat 



 

 
 

UDHËZIM 
Mbani mend që gazetat, TV dhe radio 

lokale shpesh kërkojnë për mundësinë e 
angazhimit në komunitet në një shfaqje të 

drejtëpërdrejtë, kështu që prania në 
ngjarjen tuaj mund të jetë ajo çka ata po 
kërkojnë, në këmbim të reklamimit pa 

pagesë për ju! Ju po u bëni atyre një nder! 

 

 

pak më shtrenjët dhe të ofroni ushqime dhe pije 
shtesë.  
 Mos i zgjedhni folësit e ngjarjes vetëm nga niveli i 
profilit të lartë të komunitetit. Kërkoni edhe nga 
një zjarrëfikës të flasë për atë se çfarë pune bënë 
dhe sakrificat që kërkon puna e tij. Ftoni një prind 
mbajtës të vetëm të familjes që punon dhe 
udhëheq me sukses një familje që tu japë udhëzime 
prindërve të tjerë.  
Secili ka ngjarje dhe informata për të ndarë me të 
tjerët, pa marrë parasysh se kush janë apo çka 
bëjnë. Mundësitë janë të pafundme. 

  



 
 

12 

Shitja e luleve në pushime 

Tulipanët, zambakët apo 
trëndafilat janë të gjitha lule 

sezonale që do të mund të ishin një 
mundësi shumë e mirë e ngritjes së 

fondeve për grupin tuaj. 
  Gjeni një luleshitës lokal që do t’i shesë 

lule me shumicë grupit tuaj në mënyrë që 
të përfitoni nga çmimet më të ulta. Kjo 

mënyrë e ngritjes së fondeve funksionon më së miri në 
qoftë se ju i porositni parapkrakisht ato. Kjo është një 
mundësi e ngritjes së fondeve që mund të organizohet 
shumë herë në vit për të përfituar nga stinët.  
     Ju do të duhet të mirreni vesh me luleshitësin nëse 
ata do të ju sjellin lulet juve apo nëse ju do të duhet t’i 
merrni ato. Nëse është stina e dimrit, sigurohuni që t’i 
merrni ato me një automjet të nxehtë në mënyrë që 
të ftohtit të mos i dëmtojë lulet.  
     Reklamoni shitjen tuaj me fletushka që dërgohen në 
shtëpi përmes studentëve si dhe në gazetat lokale. 
     Caktoni një ditë dhe kohë të rastit, që të gjithë të 
mund të marrin lulet e tyre. Dërgoni secilën bimë në 
shtëpinë përkatëse me një shënim falënderimi dhe një 
fletë që shpjegon se si duhet kujdesur për atë bimë. 

Kartolinat e pushimeve dhe të ngjarjeve 
të veçanta  
 

Edhe pse metodat 
elektronike kanë 
zëvendësuar 
komunikimin e 
përditshëm, shumë 
njerëz ende pëlqejnë të 
dërgojnë kartolina të 
letrës për pushime apo 
ngjarje të veçanta.  
          Këto kartolina mund 
të jenë për të gjithë: anëtarët e familjes, miqtë, 
kolegët apo fqinjët. Ata poashtu mund të ju 
dhurojnë kartolina ofruesve të shërbimeve si 
mjekëve apo dentistëve.  
     Organizata juaj mund të gjejë një kompani që 
shet kartolina apo mund të angazhoni anëtaret 
tuaja që të krijojnë kartolina kreative punëdore.  
     Ju mund t’i shisni kartolinat derë-më-derë, 
përmes miqve dhe anëtarëve të familjes, në 
panaire apo përmes dyqaneve lokale. 

Mbrëmjet e filmit 
 

 Zbehni dritat – është koha për shfaqje!  
     Mblidhni para, kënaquni dhe mundësoni një natë 
argëtuese për komunitetin tuaj duke shfaqur një film. 
Do të kërkojë pak planifikim dhe pak kohë për 
reklamim, por mund të jetë një mënyrë argëtuese 
dhe ngazëllyese për të ngritur fonde për grupin tuaj.   
     Shikoni nëse kinemaja juaj lokale (nëse egziston 
një e tillë në qytetin tuaj) do të ju lejojë të përdorni 
sallën e tyre, apo shikoni nëse ndonjëra nga shkollat 
lokale ka ambientin e duhur.  
     Zgjedhni një film të ri, të popullarizuar që të 
përfshini sa më shumë njerëz që të jetë e mundur. 
Dikush mund të ju ndihmojë me shitjen e biletave. 

Shpërndani fletushka 
nëpër komunitetin tuaj 
dhe reklamoni ngjarjen në 

Facebook. Qëllimi është 
që të shfaqni një film të 
mirë dhe të ngrisni fonde 
për një kauzë të mirë. Nëse 
është e suksesshme, ju 
mund ta shëndërroni këtë 
në një ngjarje mujore apo 
vjetore. Bravo! 

Shitja e librave dhe orët letrare 
 

 Kërkoni nga secili anëtarë i 
organizatës tuaj apo çdokush 
që njihni që të sjellë një 
libër të vjetër për shitje.  
     Organizoni një “Ditë 
të shitjes së librit”, pranë 
një shkolle lokale, institucioni 
apo në një hapësirë publike ku ka 
shumë kalimtarë të rastit. Gjatë kësaj ngjarje ju mund 
të reklamoni një tjetër ngjarje pasuese: “Orë letrare”.  
     Gjatë kësaj ore letrare, çdokush mund të marrë 
pjesë për të shkëmbyer mendime për një libër të 
caktuar apo për libra të ndryshëm. Një shkrimtar i 
njohur mund të ftohet si mysafir i ngjarjes. Njerëzit 
do të mund të paguanin një çmim simbolik për 
pjesëmarrje në këtë ngjarje, përderisa kjo do të 
mund të mbahej në një shkollë apo vend tjetër publik 
që do të ju ofronte hapësirën pa pagesë.   
     Po të dëshironi, ju mund të shërbeni pjesëmarrësit 
me pije, çaj dhe ëmbëlsira, që nuk do të ju kushtonin 
shumë ose edhe do të mund të pyesnit dikë që të ju 
dhurojë ato si donacion. 

Organizoni një aheng 
 

RrGGK në fillim nuk kishte fonde donatorësh dhe 
ka vepruar pa fonde të donatorëve për tre vite.  
Si ia kemi dalë?  
     Përveç kontributeve të vogla në shportë gjatë 
takimeve të RrGGK-së, ne kemi organizuar ahengje!  
     Zgjedhni këngët tuaja të preferuara dhe sjellni 
paisje për muzikë. Aq më mirë, nëse bindni artistë 
dhe grupe muzikore lokale që të këndojnë pa 
pagesë për të mbështetur kauzën tuaj.  
     Siguroni një hapësirë që mund ta përdorni pa 
pagesë. Pastaj, kërkojuni njerëzve të paguajnë një 
shumë simbolike për të marrë pjesë në aheng 
(p.sh. 2-5 Euro).  Ju poashtu mund të shisni pije 
për të ngritur fonde shtesë. Nëse iu shpjegoni 

rëndësinë e 
përpjekjeve 

tuaja, ndoshta 
bizneset edhe 
do të ju japin 
pijet me çmim 
të shumicës që 
ju të mund të 
keni një përfitim 
të vogël nga ato. 



 

 
 

  



 

 
 

Çka mendoni? 
 
A ishte kjo broshurë e dobishme?  
 
A keni provuar ndonjë nga këto mundësi për 
ngritjen e fondeve dhe si kanë rezultuar ato për ju? 
A keni ide dhe përvoja që do të dëshironit t’i 
ndanit me anëtaret e tjera të RrGGK-së?  
 
Ju lutemi, na shkruani në 
info@womensenetwork.org apo na thërrisni në 
038 245 850 që të na tregoni ato! 
 
 
 
 
 
 
 
 
 
 

 
 



 

 
 

 
 
 
 
 
 
 
 
 
 
 
 
 
 
 

Rrjeti i Grupeve të Grave të Kosovës  
Rr. Hajdar Dushi C-2 II/8 
10000 Prishtinë, Kosovë 

+381 (0) 38 245 850  
www.womensnetwork.org  
info@womensnetwork.org 

Faqja në Facebook: Kosova Women’s Network   

http://www.mediumorchid-swan-295253.hostingersite.com/
mailto:info@mediumorchid-swan-295253.hostingersite.com
http://www.facebook.com/pages/Kosova-Womens-Network/128138803913145?ref=ts&fref=ts



